
Þegar stéttarfélagið KJÖLUR var stofnað við
sameiningu Félags opinberra starfsmanna í
Húnavatnssýslum, Starfsmannafélags Akur-
eyrarbæjar, Starfsmannafélags Borgar-
byggðar, Starfsmannafélags Dalvíkurbyggð-
ar og Starfsmannafélags Siglufjarðarkaup-
staðar 15. maí 2004 tók við mikil vinna við
samræmingu á starfi og skipulagi félagsins,
þannig að þeir kraftar sem sameinaðir voru
nýttust til fulls. Sjóðir félaganna voru sam-
einaðir, skrifstofuhaldi og annarri þjónustu
var komið í eina einingu til að þjónusta allt
félagsvæðið, m.a. með heimasíðu. Trúnaðar-
mannafræðsla og annað innra starf var sam-
ræmt. Síðast en ekki síst hafa kjarasamning-
ar verið samræmdir og starfa allir félags-
menn KJALAR undir sömu kjarasamningum
þótt enn séu fáein sérákvæði í gildi.

Þegar vinna við sameiningu var komin á
lokastig haustið 2005 þótti ástæða til að
fara yfir stöðu og starfsemi félagsins og
móta stefnu fyrir starf þess á komandi
árum. Markmið þeirrar vinnu var að gera
félagsstarfið öflugra og tryggja að KJÖLUR
þjónaði félagsmönnum sínum sem best.

Stefnumótunarvinnan hófst í desember
2005. Haldnir voru vinnufundir með reglu-
legu millibili síðastliðinn vetur, þar sem
stjórn KJALAR vann að stefnumótuninni.
Sverrir Haraldsson fv. starfsmaður KJAL-
AR aðstoðaði stjórnina við þá vinnu og sá
um úrvinnslu.

Framtíðarsýn
Félagið sé öflug og gagnleg upplýsingaveita
fyrir félagsmenn sína varðandi réttindi og
kjör.

Félagið gæti hagsmuna félagsmanna í
hvívetna og þarf það að koma fram í þeirri
ímynd sem miðlað er til félagsmannanna.
Fólk þarf að trúa því og treysta að það hafi
hag af félagsaðild að KILI.

Félagið sé áhrifamikið í innra og ytra
starfi. Fagleg og heiðarleg vinnubrögð eru
grunnurinn að árangri í kjarasamningum,
samskiptum við vinnustaði, samskiptum
við félagsmenn og í öðru starfi.

Félagið styðji við félagsmenn sína þannig
að þeir geti eflst í starfi og eigi auðveldara
með að takast á við breytingar. Það verði
gert með áherslu á fræðslumál, með styrk-
veitingum úr fræðslusjóði og samstarfi við
aðila sem starfa að fræðslumálum, s.s. fram-
haldskóla, háskóla og símenntunarstöðvar.

Auk þess að vera bakhjarl á starfsvett-
vangi félagsmanna bjóði KJÖLUR félags-
mönnum sínum upp á fjölbreytta mögu-
leika í orlofsmálum.

Félagið stefni að því að vaxa í náinni
framtíð og að félagssvæði þess stækki með

frekari sameiningu við önnur félög innan
BSRB.

Tengsl og viðhorf félagsmanna.
Í kjölfar stefnumótunarvinnu var ákveðið
að gera könnun meðal allra félagsmanna og
er það Rannsóknarstofnun Háskólans á Ak-
ureyri sem framkvæmir könnunina og sér
um úrvinnslu hennar. Stefnt er að því að
birta niðurstöður úr henni á aðalfundinum
20. mars nk. Styrkja þarf samskipti og
tengsl stjórnar við almenna félagsmenn, til
dæmis með morgunverðarfundum og
heimsóknum á vinnustaði. Haldnir voru
tveir fundir í þessu skyni á Borgarnesi og á
Blönduósi í febrúar sl. 

STJÓRN OG SKRIFSTOFA 
Aðalfundur félagsins 2006 var haldinn í Fé-
lagsheimilinu á Blönduósi 24. mars 2006 og
voru fundarmenn 30. Áður en fundur hófst
var haldið á Heimilisiðnaðarsafnið sem er í
gamla Húsmæðraskólanum á Blönduósi og
það skoðað.  Nú með þessari skýrslu stjórn-
ar er stjórnin að ljúka sínu öðru starfsári og
er þá að hefjast það síðast af þremur sem
hún var kosin til í apríl 2005. Stjórnina
skipa eftirfarandi: formaður Arna Jakobína
Björnsdóttir, varaformaður Guðbjörg
Antonsdóttir, gjaldkeri Hörður Þór Hjálm-
arsson, ritari Sólrún Anna Rafnsdóttir,
meðstjórnendur, Bára Garðarsdóttir, Jón S.
Hansen og  Peter Jones. Varamenn;

Halldóra Á. Heyden Gestsdóttir og Ingunn
Jóhannesdóttir. 

Stjórnin hefur haldið sex fundi á starfs-
árinu, þar af einn með fulltrúaráði. 

Skrifstofan
Skrifstofa KJALAR er opin frá kl. 10:00 til
16:00 en vinnutími starfsmanna er sveigj-
anlegur frá 09:00 til 17:00. Formaður, Arna
Jakobína, er í 100% starfi og auk hennar
starfar á skrifstofunni Margrét Árnadóttir,
fulltrúi í fullu starfi. Til skrifstofunnar hafa
fjöldi félagsmanna leitað með ýmis mál og
túlkun  kjarasamninga s.s útreikning á
launum, túlkun á frítökurétti, veikindarétti,
aðstoð við umsóknir til lífeyrissjóðs, af-
greiðslu styrkja frá Fræðslusjóði, afgreiðslu
sumarhúsa og annarra orlofsmöguleika. 

KJARAMÁL
Vinna við framkvæmd kjarasamninga hefur
helst verið við gerð stofnanasamninga eins
og kveðið er á um í aðalkjarasamningi og
við starfsmat bæjarstarfsmanna. 

Starfsmenn ríkisins
Stofnanasamningar
Vinna við gerð stofnanasamninga sem tók
gildi 1. maí 2006 var ekki lokið fyrr en í
september þegar undirritaður var samn-
ingur við Heilbrigðisstofnunina á Siglufirði.
Flestir félagsmenn fengu launaleiðréttingu
við vörpun inn í nýja launatöflu og var hún
mismikil allt eftir aldri og starfsaldri félags-
manna. Þar sem meginbreytingin fólst í því
að aðeins er eitt launaþrep þ.e. öll aldurs-
þrep féllu burt og eru því allir í sama þrepi
sama á hvaða aldri þeir eru. Jafnframt sem
launahækkanir komu sérstaklega á þá sem
eru í lægstu störfunum umfram kjarasamn-
inga var þar haft til hliðsjónar hækkun sem
starfsmenn sveitarfélaga fengu. 

Endurskoðunarákvæði kjarasamnings-
ins var á borði BSRB fyrir aðildarfélögin.
Samið var á grundvelli forsenduákvæða
ríkiskjarasamninganna. Í samkomulaginu
er samið um 33 milljónir til styrkingar
mannauðs á árinu. Það voru fulltrúar
BSRB, BHM og KÍ sem undirrituðu sam-
komulagið við fjármálaráðherra sem er á
sömu forsendum og viðbrögðum vegna nið-
urstöðu forsendunefndar á almennum
vinnumarkaði. Forsenduákvæði kjara-
samninga ríkisstarfsmanna kváðu á um að
sambærilegar breytingar skyldu gilda um
þá. 

Alls eru starfandi átta samstarfsnefndir
við ríkisstofnanir og í þeim eiga sæti trún-
aðarmenn og aðrir kjörnir fulltrúar félags-
ins og fulltrúar stofnana. 

Starfsmenn sveitarfélaga
Kjarasamningur starfsmanna sveitarfélaga
við Launanefnd sveitarfélaga, LN, var undir-
ritaður í Reykjavík 29. maí 2005 og gildir

hann til 30. nóvember 2008.
LN hefur umboð allra sveit-
arfélaga sem félagsmenn
KJALAR starfa hjá. Niður-
staða fékkst með starfsmati
á öll störf svo nú eiga allir
félagsmenn að hafa niður-
stöðu í starfsmati á því
starfi sem hann er að gegna.
Þá um leið hófst endurmat á
þeim störfum sem fengu
niðurstöðu 2004 og geta þá
gert athugasemd við sitt
starfsmat. Starfsmat er mat
á starfi ekki einstaklingum.
Starfsmat ræður ekki
hvernig launataflan er gerð
þ.e. ákveður ekki hvað eru
lágmarkslaun, það er gert
við kjarasamninga. Mörgum hefur fundist
erfitt að greina á milli launa annars vegar og
starfsmatsins hinsvegar. 

Haldnir hafa verið 17 fundir með félags-
mönnum á öllu félagssvæðinu þar sem
kynnt hefur verið starfsmatið og endur-
matsferlið, og hvernig staðið skuli að verki.
Skiladagur á beiðnum á endurmati er til 15.
mars alls staðar nema á Siglufirði þar er
það til 31. mars nk. 

Tónlistarkennarar 
Kjarasamningar félagsins vegna tónlistar-
kennara rann út 30. september 2006 og var
endurnýjaður með undirritun 17. nóvember
2006 og gildir samningurinn til 30. nóvem-
ber 2008. Samningurinn er í megin atriðuð
svipaður þeim samningum sem gerðir hafa
verið við kennara. Samningurinn var borinn
upp til atkvæða meðal tónlistarkennara og
var hann samþykktur einróma. 

Orkuveita Reykjavíkur sf.
Á síðasta aðalfundi samþykkti fundurinn
ályktun þar sem skorað var á OR að ganga
til viðræðna nú þegar við KJÖL. Nokkrir
fundir voru haldnir og að endingu var
skrifað undir samninga þann 22. septem-
ber 2006. Kjarasamningar voru þá búnir að
vera lausir frá 1. janúar 2005. Gildistími
samningsins er 1. desember 2005 til 31.
mars 2008. Eingreiðsla upp á kr. 99.000
vegna tafa á kjarasamningum fékkst jafn-
framt. Að öðru leyti tókst að tryggja kjörin.
Þó þetta sé nýjasti samningurinn þá fellur
hann fyrst úr gildi á árinu 2008 og þá er að
sjá hversu samningsfús OR verður. 

ÚTGÁFU- OG 
UPPLÝSINGAMÁL

Fréttablöð 
Þrjú tölublöð af fréttabréfinu KJÖLFESTU
voru gefin út á árinu. Ritnefnd skipa Lára
Ágústa Ólafsdóttir sem jafnframt er rit-
stjóri, Arna Jakobína Björnsdóttir, Ingi-

björg Ásgeirsdóttir, Jón Hansen og Guðrún
Freysteinsdóttir.  Eitt blaðið var eingöngu
unnið fyrir orlofsnefnd um þá möguleika
sem voru í boði sumarið 2006. 

Vinnutímabók
Félagið gaf út vinnutímabók eins og mörg
undanfarin ár og nýtur hún alltaf jafn-
mikilla vinsælda. Þar er að finna ýmsar
upplýsingar um starfsemi félagsins og
ábendingar um ýmis réttindi. 

Félagsskírteini
Endurnýjun á félagsskírteini stendur yfir á
þessu starfsári. Það verður æ erfiðara að
endurnýja samninga við söluaðila og þá
sem eru að veita þjónustu. Þarna er að
finna marga góða aðila sem fólk notar
mikið og vill ekki missa, en ákveðin tregða
er hjá aðilum varðandi afsláttarkjör þar
sem mikil ásókn er í slík kjör.

Heimasíða 

Heimsóknum á heimasíðu er alltaf að fjölga
og sýna þessar myndir þróunina. Nú er
hægt að gerast áskrifandi að völdum síðum
eða eingöngu fréttasíðunni. Áskrifendur fá
svo síðuna senda á tölvupósti þegar henni
er breytt. 

Nú sem áður er langalgengast að fólk
leiti sér upplýsinga um orlofsmálin á
heimasíðunni enda er hægt að fá margs-
konar upplýsingar um orlofsmöguleika,

Frá undirskrift stofnanasamnings FSA og KJALAR 
f. v. Gunnvör, Arna Jakobína, Baldur og Vignir.



lausar íbúðir o.fl. á síðunni. Næst á eftir or-
lofsmálunum er verið að leita eftir upplýs-
ingum um starfsmat og svo leitar fólk upp-
lýsinga um kjarasamninga og önnur rétt-
indatengd mál. Félagsmenn geta fundið
þar greinargóðar upplýsingar og nýtt sér
þær t.d. við að yfirfara launaseðla sína.

Segja má að heimasíðan sé eins og skrif-
stofa sem hægt er að nálgast allan sólar-
hringinn, hvarvetna þar sem hægt er að
komast í netsamband. 

Trúnaðarmenn / trúnaðar-
mannaráð 
Um miðjan september og í fyrstu viku októ-
ber fór fram kosning trúnaðarmanna á
vinnustöðum KJALAR félaga. Í framhald-
inu, eða þann 16. til 17. október, var haldið
námskeið fyrir nýkjörna trúnaðarmenn í
Munaðarnesi og var markmiðið með nám-
skeiðinu fyrst og fremst að byggja upp
samstöðu og auka tengslin. Stjórn KJALAR
kynnti drög að stefnumótun félagsins og
farið var yfir veikleika og styrkleika sem
stjórn var búin að greina í ytra umhverfi fé-
lagsins. Á dagskrá var túlkun kjarasamn-
inga, farið var yfir réttindi lífeyrissjóða og
Erna Guðmundsdóttir lögfræðingur BSRB
flutti fyrirlestur um tvískiptingu vinnu-
markaðarins. Einnig mætti Sturla
Kristjánsson og fór yfir hvað lesblinda væri
og leiðir til að ná tökum á henni og hvaða
kennsluaðferðir þykja henta lesblindum. 

Trúnaðarmenn bæjarstarfsmanna hafa
síðan haft í miklu að snúast vegna endur-
matsferlis starfsmatsins. 

Áfallasjóður KJALAR 
Stjórn Áfallssjóðs skipa Arna Jakobína
Björnsdóttir formaður, Peter Jones og

Bára Garðarsdóttir til vara. Í þennan sjóð
sækja félagsmenn sér styrk þegar ófyrir-
séðir erfiðleikar koma upp. Þetta er ekki
réttindasjóður þar sem félagmenn ávinna
sér réttindi. Sjóðstjórn metur í hverju til-
viki fyrir sig út frá félagslegum og fjárhags-
legum aðstæðum hvort og hvað mikið hægt
er að styrkja. Á árinu 2006 var ein úthlutun
úr sjóðnum alls 150.000 kr. Fyrir jólin 2006
voru veittir styrkir til mæðrastyrksnefndar
á Akureyri og Rauða Krossdeilda í Borgar-
byggð,  Dalvík, Hvammstanga og Siglufirði
að upphæð alls kr. 127.000. 

Fræðslumál
Sí - og endurmenntun á að vera almenn
meðal félagsmanna. Félagið á að stuðla að
því að menntunarmöguleikar bjóðist sem
flestum. Allir félagsmenn eiga rétt til
styrkja vegna náms því þarf að þekkja vel
til þeirra möguleika sem þeim bjóðast.
Jafnframt að námsframboð sé þá miðað við
þarfir þeirra. Fræðslusjóður sér um að aug-
lýsa og minna á sig með auglýsingum hjá
Símenntunarstöðvunum sem eru á félags-
svæðinu. Stjórn sjóðsins þarf að fylgjast
með hverjir eru að sækja sér þekkingu í
gegnum sjóðinn. Fyrir þá sem ekki eru að
nota sjóðinn þarf að gera könnun á hvað
hægt er fyrir þá að gera. 

Gerð verði greining á þörfum félags-
mann varðandi fræðslumál. Möguleikar til
styrkja verði kynntir með markvissum
hætti á heimasíðu og í annarri útgáfu á veg-
um félagsins. Einnig verða haldnir kynn-
ingarfundir um einstök mál sem þarf að
kynna sérstaklega.

Fræðslusetrið Starfsmennt
Fræðslusetur Starfsmenntar var stofnað
haustið 2001. Þá var hleypt auknum krafti í

fræðslustarf fyrir ríkisstarfsmenn. Aðild að
setrinu eiga flestar stofnanir ríkisins og geta
félagar í 20 aðildarfélögum BSRB, alls yfir
7000 starfsmenn, nýtt sér þjónustuna. Á
hverju ári hafa liðlega 10% þessa hóps, eða
á milli 700 og 1000 manns sótt námskeið á
vegum Starfsmenntar sem hlýtur að teljast
harla gott þegar haft er í huga að þjónustan
er ekki auglýst á almennum markaði enda
er hún aðeins ætluð afmörkuðum hópi. Á
árinu 2006 var haldið áfram að bjóða upp á
athyglisverðar nýjungar í námsframboði
Starfsmenntar. Hjúkrunar- og móttökurit-
aranámið sem skipulagt er fyrir starfandi
hjúkrunar- og móttökuritara tekur 2 annir
og fer fram í samvinnu við Fjölbrautarskól-
ann í Ármúla. Tölvunám er í samstarfi við
Bjartmar Kristinsson hjá Tölvuskólanum
Nemandi.is.Um er að ræða námskeið sem
henta þeim vel sem kunna lítið eða ekkert á
tölvur en einnig þeim sem eru lengra komn-
ir. Áfram verður haldið að sérsníða náms-
framboð fyrir einstaka hópa ríkisstarfs-
manna á vegum Starfsmenntar. Ráðgjafi að
láni er verkefni sem beinist sérstaklega að
stofnunum. Þar geta stofnanir fengið ráð-
gjafa að láni í tiltekinn tíma til að greina
stöðu endurmenntunar-, símenntunar- og
starfsþróunarmála í eigin ranni. Að lokinni
skoðun gerir ráðgjafinn tillögur um úrbætur
ef þess er þörf. Þetta verkefni hefur mælst
vel fyrir og leitt af sér marga ágæta hluti. 

Öll þessi námskeið standa ríkisstarfs-
mönnum til boða endurgjaldslaust en bæjar-
starfsmenn  hafa einnig möguleika á að
sækja þau gegn greiðslu námskeiðsgjalds.

Fræðslusjóður 
Samþykktar voru 147 umsóknir en 5 hafnað
þar sem þær uppfylltu ekki reglur sjóðsins. 

Hagnaður af rekstri sjóðsins nam rúm-
um 2 milljónum króna og hrein eign hans í
árslok 2006 nam samkvæmt efnahagsreikn-
ingi um 21,5 milljónum króna. Alls voru
greiddar kr. 5.262.606 í styrki og er því
meðalstyrkurinn kr. 35.800. 

Styrkir hafa verið veittir t.d. til tölvu-
námskeiða, fjarnáms við framhaldsskóla,
enskunáms, löggildingarnáms, hjúkrunar-
námskeiða, ráðstefna, vísindaferða og sýn-
inga erlendis. 

Jafnframt hefur sjóðsstjórn aukið há-
marksfjárhæð úr 90.000 í 100.000 á hverj-
um tveimur árum.  Í stjórn Fræðslusjóðsins
eru Arna Jakobína Björnsdóttir, Guðbjörg
Antonsdóttir, Ingunn Jóhannesdóttir og til
vara Gunnvör Karlsdóttir.

Vísindasjóður KJALAR
v/tónlistarkennara 
Vísindasjóðurinn er eingöngu fyrir tónlist-
arskólakennara og veitir styrki til þróunar-
starfs, rannsókna, námsgagnagerðar ásamt
launa til framhaldsnáms. Enginn styrkur
var greiddur út árið 2006. 

Kynningarfundur á endurmatsferli starfsmats í Borgarnesi.



Vísindasjóður KJALAR 
v/háskólmanna 
Stjórnin úthlutar einu sinni á ári úr A -
hluta og var styrkur fyrir 100% starf allt
árið 2006 kr. 110.000. Alls sóttu 12 félags-
menn um styrk og var þeim öllum úthlutað. 

Orlofsmál
Nýting á sumarhúsum félagsins hefur
verið afar misjöfn eins við er að búast,
nánari upplýsingar og ítarefni er að finna
í sérstöku orlofsblaði sem kom út í mars.
Innan BSRB er KJÖLUR með ráðstöfun
yfir fjórum og hálfu húsi en hálfi partur-
inn er á móti Starfsmannafélagi Ólafs-
fjarðar. Þrjú og hálft í Munaðarnesi og
eitt á Eiðum en orlofssjóður BSRB sér að
öllu leyti um rekstur orlofshúsanna. Hús-
in í Munaðarnesi hafa fengið andlitslyft-
ingu. Til að mynda er búið að mála, setja
allt nýtt á bað og nýjar hurðir og gólfefni
í hús 21 en hin húsin höfðu áður verið
tekin í gegn.

Íbúðir KJALAR í Reykjavík njóta mikilla
vinsælda og hefur stjórn heimilað orlofs-
nefnd að huga að kaupum á þriðju íbúð fé-
lagsins þar. Engin kaup hafa farið fram
ennþá þar sem íbúðarverð er afar hátt í
Reykjavík og betra fyrir okkur að ávaxta
okkar fé og leigja frekar. Tveggja ára leigu-
samningur um íbúð í Sólheimum 27 á 11.
hæð var undirritaður í sumar sem leið og
gildir til júlí 2008. Þá verður staðan endur-
metin varðandi hvort íbúð verður  keypt
eða leigt áfram.  Við erum með þrjár íbúðir
í Sólheimum 25 og 27 á 9., 10. og 11. hæð. 

Heildartekjur sjóðsins með orlofssjóðs-
framlagi vinnuveitenda er kr. 16.498.866,
leigutekjur og annað kr. 5.805.450 hagnað-
ur var því kr. 7.531.668 og hrein eign í árs-
lok kr. 66.035.201. Orlofsnefndina skipa
Auður Kinberg, Áslaug Magnúsdóttir,
Hannes Reynisson, Hörður Hjálmarsson,
Liv G. Stefánsdóttir og Pétur Ásgeirsson.

Þessi mynd sýnir nýtingu á sumarhús-
um yfir 18 vikna tímabil  20. maí til 24.
september sumarið 2006. 

BSRB 
Á heimasíðu BSRB www.bsrb.is er að finna
upplýsingar um BSRB og aðildarfélögin,
kjarasamninga, lög og reglugerðir. Árlega
er flutt skýrsla á aðalfundi BSRB þar sem
farið er yfir verkefnin á árinu, sem þá er að
líða og í skýrslu BSRB fyrir þing bandalags-
ins, sem haldið er þriðja hvert ár, er svo
gerð ítarleg grein fyrir störfum bandalags-
ins á milli þinga. Þing BSRB var haldið dag-
ana 25.-28. október s.l. og sátu 10 fulltrúar
KJALAR þingið. 

Réttindanefnd BSRB hefur haft í mörg
horn að líta á s.l. ári sem endranær.

Fjölmörg réttindamál hafa verið á dag-
skrá, sem snerta margvísleg svið, svo sem
vinnuvernd, vinnurétt, Evrópumál svo að-
eins fátt eitt sé nefnt og hefur réttinda-
nefnd haft flest þessara mála inná sínu
borði. Á heimasíðu BSRB er öflugur rétt-
indavefur þar sem m.a. er greint frá áliti
réttindanefndar á ýmsum málum og öðru
því sem nefndin fjallar um hverju sinni og

varðar hin margvíslegustu réttindamál fé-
lagsmanna. BSRB leiðir umræðuna um
"stóru málin" og hefur réttindanefndin þar
haft veg og vanda af viðræðum við ríkið,
Reykjavíkurborg og Launanefnd sveitarfé-
laga í samvinnu við BHM og KÍ.

Áherslumálin eru margvísleg þar má
m.a. nefna réttindi trúnaðarmanna, aukið
framlag til foreldra-og styrktarsjóðs, slysa-
tryggingar og vinnutíma svo aðeins nokkuð
sé upptalið. 

BSRB berst mikill fjöldi frumvarpa til
umsagnar, sem m.a réttindanefnd, ýmsar
starfsnefndir og einstakir starfsmenn bera
hitann og þungann af að afgreiða. Flest
þessi frumvörp varða með einum eða öðr-
um hætti hagsmuni félagsmanna og er það
því afar mikils virði að vita hve vel er að því
verki staðið. 

Hér hefur félagsmönnum aðeins verið
gefin örlítil innsýn í hina viðamiklu starf-
semi, sem fram fer á skrifstofu BSRB.
Þjónustan þar stendur opin öllum félög-
um og/eða félagsmönnum, verkefnin eru
mörg og krefjandi og starfsmenn skrif-
stofunnar skipta með sér verkum eftir
sérfræðiþekkingu hvers og eins. Á árinu
lét af störfum skrifstofustjóri BSRB Svan-
hildur Halldórsdóttir eftir margra ára
störf þar. Ávallt var gott að leita til
hennar með úrlausnar efni þar sem hún
þekkir sögu BSRB og réttinda- og kjara-
mála frá upphafi. Svanhildi voru færðar
þakkir frá félagsmönnum KJALAR fyrir
hennar starf. Við hennar starfi tók Helga
Jónsdóttir og er hún boðin velkomin. 

Formaður KJALAR á sæti í stjórn
BSRB ásamt öllum formönnum aðildarfé-
laganna og í réttindanefnd BSRB ásamt
fimm öðrum forystumönnum innan
BSRB. Með nefndinni starfar Erna

Jón fulltrúi KJALAR í nefndarstarfi á þingi BSRB.



Guðmundsdóttir lögfræðingur á skrif-
stofu BSRB. 

Á aðalfundi BSRB í des. sl. tók Arna
Jakobína við formennsku í stjórn orlofs-
heimila BSRB. Guðbjörg Antonsdóttir vara-
formaður KJALAR á sæti í stjórn Styrktar-
sjóðs BSRB. 

Fjölskyldu- og styrktarsjóður
opinberra starfsmanna / 
Styrktarsjóður BSRB
Aðalfundur sjóðsins var haldinn í nóvem-
ber sl. en rekstur hans gengur þokkalega. Á
hverjum aðalfundi hafa úthlutunarreglur
sjóðsins verið til endurskoðunar. Var það
eins þetta árið og ekki voru gerðar miklar
breytingar frá árinu áður. Sjóðurinn hefur
heimasíðu og er hún http://styrktarsjod-
ur.bsrb.is/ . Skrifstofa sjóðsins er í BSRB
húsinu að Grettisgötu 89. 

Annar hluti sjóðsins er Fjölskyldusjóður
sem greiðir út mismun á réttindum eftir
gömlu reglugerðinni sem opinberir starfs-
menn höfðu fyrir gildistöku laga um fæð-
ingarorlof. Forstöðumaður sjóðanna er
Ólafur Andrésson, sími 525 8380 

Lokaorð
Í þessari skýrslu er stjórn KJALAR að lýsa
því helsta sem hún hefur fengist við þetta
árið. Eins og áður hefur komið fram er
þetta sannkallað kjarasamningaár. Fjöl-
margir félagsmenn, sem of langt yrði upp
að telja, hafa komið að verki og eru þeim
öllum færðar bestu þakkir. Stjórnarmönn-
um, fulltrúum og trúnaðarmönnum þakka
ég ánægjulegt samstarf og fyrir hönd fé-
lagsmanna færi ég starfsmanni félagsins
þakkir fyrir hennar störf. 

Akureyri í mars 2007 
Fyrir hönd stjórnar KJALAR 
Arna Jakobína Björnsdóttir, formaður

• 6 •

Rekstrartekjur
Félagsgjöld, iðgjöld og aðrar rekstrartekjur 23.986.562

Rekstrargjöld
Félagsgjöld og framlög  . . . . . . . . . . . . . . . . 6.291.320

Fundahöld og félagsstarf  . . . . . . . . . . . . . . . 2.217.516

Laun og launatengd gjöld  . . . . . . . . . . . . . . 9.433.131

Skrfistofu- og stjórnunarkostnaður  . . . . . . . 2.024.602

Annar rekstrarkostnaður  . . . . . . . . . . . . . . . 1.499.863

Afskriftir  . . . . . . . . . . . . . . . . . . . . . . . . . . . . 440.405

21.906.837

Rekstrarhagnaður (-tap)  . . . . . . . . . . . . . . . . 2.079.725

Fjármunatekjur og (fjármagnsgjöld) 852.042

85.205 

(Tap), hagnaður  . . . . . . . . . . . . . . . . . . . . 2.846.562 

Rekstrareikningur Félagsjóðs árið 2006

Rekstrareikningur Orlofssjóðs árið 2006

Rekstrartekjur
Orlofssjóðsiðgjöld og aðrar rekstrartekjur  . . 22.304.316

Rekstrargjöld
Rekstrarkostnaður Orlofssjóðs  . . . . . . . . . . . 11.575.190

Félagsgjöld og framlög  . . . . . . . . . . . . . . . . 2.439.948

Annar rekstrarkostnaður  . . . . . . . . . . . . . . . 819.183

Afskriftir  . . . . . . . . . . . . . . . . . . . . . . . . . . . . 2.330.097

17.164.418

Rekstrarhagnaður (-tap)  . . . . . . . . . . . . . . . . 5.139.898

Fjármunatekjur og (fjármagnsgjöld) 3.188.237

Fjármagnsgjöld  . . . . . . . . . . . . . . . 318.821

(Tap), hagnaður  . . . . . . . . . . . . . . . . . . . . 8.009.314 

Golfvöllur
Golfvöllurinn Glanni í Borgarfirði var vígður
síðasta sumar. Orlofssjóður BSRB á aðild að
rekstrarfélagi klúbbsins. Völlurinn er níu
holu og er í næsta nágrenni við orlofs-
byggðir BSRB í Munaðarnesi og fá BSRB
félagar helmings afslátt á völlinn. Almennt

verð á völlinn er kr. 2.500 en félagar í BSRB
borga kr. 1.250. 

Fram til kl. 14.00 á virkum dögum er 20%
afsláttur og þá er það kr. 1.000 fyrir BSRB
félaga. 

…meira um starfsmat.

Nafn:
Jóhanna Skúladóttir
Starf og vinnustaður

Ég starfa sem héraðsskjalavörður í
Safnahúsi Borgarfjarðar. 

Hvað er langt síðan þú byrjaðir í þessu
starfi?

Ég hóf störf í Safnahúsi Borgarfjarðar í
ágúst 2003 en þar  eru rekin 5 söfn sem
eru héraðsbókasafn, héraðsskjalasafn,
byggðasafn,  náttúrugripasafn og listasafn.
Í byrjun var ég aðallega á  bókasafninu en
sumarið 2004 tók ég við starfi héraðs-
skjalavarðar við Héraðsskjalasafn Borgar-
fjarðar

Í hverju felst starfið?  
Starfið felst í söfnun, innheimtu, skrán-

ingu og varðveislu skjala sem verða til hjá
afhendingaskyldum aðilum. Svara þarf
fyrirspurnum  sem berast á skjalasafnið  og
afgreiða safngesti. Á Skjalasafninu er
mikið af skjölum sem tengjast stjórnsýslu
héraðsins. Vegna sameiningu sveitarfélaga
hefur borist mikið af skjölum frá einstaka
hreppum og von er á meiru. Einnig eru hér
ljósmyndir og skjöl frá félögum  og einstak-
lingum. Þau skjöl sem mér finnst hvað
mest spennandi eru frá einstaklingunum
því þau gefa innsýn í líf alþýðunnar á Ís-
landi á fyrri tímum. Þó nokkuð er um slík
skjöl hér og er þá mest um bréfasöfn að
ræða. Óhætt er að segja að hér á  Héraðs-
skjalasafninu  er um næg  spennandi verk-
efni  að ræða.

Hver eru helstu áhugamál þín? 
Helsta áhugamál mitt er bóklestur og

finnst mér fátt taka því fram að lesa góða
spennusögu. Nú á seinni árum hef ég
einnig farið að lesa fornbókmenntirnar mér
til mikillar ánægju. Fyrir utan bóklestur þá
hef ég gaman að horfa á kvikmyndir í sjón-
varpinu og gjarnan að grípa í  prjóna á með-
an. Einnig finnst mér gaman að vera úti í
náttúrunni, sérstaklega við sjóinn enda
uppalin við sjávarsíðuna. Toppurinn á til-
verunni er að fara í fjöruferð á berskuslóð-
irnar með fjölskyldunni. 

Hefur þú einhverjar ábendingar til félags-
manna? 

Ég vil benda á heimasíðu Kjalar en þar
er að finna ýmsar gagnlegar upplýsingar
fyrir félagsmenn. 

Áttu ekki einhverja góða mataruppskrift
sem þú ert tilbúin að deila með okkur?

Ég er mikið fyrir grænmetisrétti og
þessa góðu  uppskrift fann ég á netinu og
geri stundum. Því miður man ég ekki vef-
slóðina en vona að það verði fyrirgefið.

Í dagsins önn

Grænmetislasagna 
fyrir 8
2-3 rauðlaukar
1 hvítlaukur
3 paprikur, gul, rauð, græn
2 kúrbítar
200 gr sveppir
4 gulrætur
1 vænt höfuð spergilkál
2 stórar dósir niðursoðnir tómatar
tómatmauk, u.þ.bþ 2 msk
pipar
oregano, eftir smekk
basil, eftir smekk
500 gr kotasæla
lasagna-plötur, ferskar
rifinn ostur, eftir smekk

Frá afhendingu skjala Iðnaðarmannafélags Borgarness.
F.v. Haukur Arninbjarnarson, Örn Símonarson og Jóhanna Skúladóttir.

Símanúmer KJALAR er 525 8383

Saxið rauðlauk, hvítlauk, paprikur, kúr-
bít, sneiðið sveppi og gulrætur og skipt-
ið spergilkálinu í litla kvisti. Setjið þetta
allt í pott ásamt niðursoðnum tómötum,
tómatmauki og kryddi og látið malla við
lágan hita í u.þ.b. 30 mínútur eða þar til
sósan er orðin mátulega þykk. Bætið þá
kotasælunni út í, blandið vel saman og
látið malla í 20-30 mínútur til viðbótar.
Smyrjið eldfast fat með örlítilli ólífuolíu,
leggið þriðjunginn af lasagna-plötunum
á botninn og hellið þriðjungnum af sós-
unni ofan á.

Endurtakið tvisvar sinnum. Stráið að
endingu rifnum osti yfir og bakið í ofni
við 180°C í u.þ.b. 30 mínútur. Breiðið
gjarnan álpappír yfir þegar osturinn er
orðinn gullinn.



Aðalfundur KJALAR verður haldinn þann 

20. mars 2007 Þórsstíg 4 (SÍMEY) 

kl. 20:00 til 21:30

Fjarfundað verður til eftirtalinna staða.

Blönduós - Grunnskólinn

Borgarnes - Safnahúsi Borgarfjarðar

Dalvík - Námsver - Skíðabraut 12

Hvammstangi - Höfðabraut 6

Siglufjörður - Ráðshúsið

Skagaströnd - Mánabraut 3

Dagskrá:

1. Fundur settur

2. Skipaður fundarstjóri og fundarritari.

3. Skýrsla stjórnar frá síðastliðnu ári.

4. Lagðir fram til úrskurðar endurskoðaðir reikningar

félagsins fyrir síðastliðið ár.

a. Félagssjóður – umræður – afgreiðsla.

b. Orlofssjóður – umræður – afgreiðsla.

c. Vinnudeilusjóður – umræður – afgreiðsla.

5. Ákveðið árgjald félagsmanna og skipting þess milli

sjóða.

6. Tekin fyrir málefni Fræðslusjóðs skv. reglum sjóðsins.

7. Tekin fyrir málefni Vinnudeilusjóðs, skv. reglum

sjóðsins.

8. Samþykkt fjárhagsáætlun næsta árs.

9. Kynning á viðhorfskönnun 

10. Önnur mál

Kaffiveitingar 

Akureyri í febrúar 2007 

Stjórn KJALAR 

www.kjolur.is


